
KULẠI AR TOYO
Mit́ṭen  Kulại  ar  Mit́ṭen  Toyo  ạḍikin  gateḱkan
tahẽkana. Mit́ tege bir rekin dãṛã baṛae kan tahẽkana.
Apan ạpin do bạkin senoḱ kan tahẽkana. Jom hõ mit́ dhao
tegekin jomet́kan tahẽkana.

Mit́ dhao do kathaekin suṛạ dakaket́a. Toyo do kulạiye
kulikedea, “Henda gate, am do cet́ sakamrem joma?” Kulại do
ạḍi sojhe monane tahẽkana, ado muluć muluć tuluć toyoe
metadea-“Jojo sakamre”.

Khan kulại do toyoe kuli kedea,-“Am do accha cet́ sakamrem
joma?” Toyo do ạḍi seane tahẽkana, uni doe menkeda, “Iń
do upel baha sakamreń joma”.

Ado  apan  ạpin  sakam  kin  ạguana,  ar  jojomkin
duṛuṕena,Toyo do kulạiaḱ sakamre thoṛa ńoḱge suṛạ
dakae loket́a, ar sareć suṛạ daka do aćaḱ sakamrege
jotoe loket́a.

Ado  Jojomkin  ehoṕena.  Jojo  sakamre  ma  bar  pe  sạkṛi
suṛạge sahoṕlen, kulại do mit́ dom regeye caṭoḱ got́
kat́a, khan uni do arhõ toyoe metadea, “Den arhõ thoṛa
suṛạ emạńme”. Toyo doe menket́a, “Baṅ nitoḱ do mit́
sạkṛi  hõ  ohoń  emlema,  am  do  amaḱ  bakhra  laharem
ńamket́a, nitoḱ do ar bam ńama”. Kulại do aćaḱ bebuj
iạte ạḍi ãṭe kastaoena.

